
BOLALARGA NISBATAN ZO’RAVONLIK HOLALATLARINING 

PSIXOLOG TAHLILI 

 

Nuraliyeva Gulsevar No'monjonovna 

Qashqadaryo viloyati Shahrisabz tumani MMT bo'limiga qarashli 15-sonli umumiy 

o’rta ta`lim maktab amaliyotchi psixologi 

Bolalarning oʻzi himoyalanmagan, zaif ijtimoiy qatlam boʻlishlariga qaramay, 

koʻp hollarda tabiiy ofatlar, harbiy harakatlar hududida qolib ketadilar, jismoniy, 

emotsional va jinsiy zoʻrlanish qurboniga aylanadilar. BMTning bergan 

maʼlumotlariga koʻra har yilda 14 yoshgacha boʻlgan bolalarning 2 mln.ga yaqini ota 

onalar zoʻravonligidan qiynaladilar. Ularning har oʻntadan biri hayotdan koʻz yumadi, 

ikki mingtasi esa hayotni oʻz joniga qasd qilish bilan yakunlaydi.  

Zoʻravonlik bir necha koʻrsatkichlar boʻyicha klassifikasiyalanadi:  

• ochiq va yopiq (kimdir oshkor qiladi, kimdir yashiradi); • hozirda ham davom 

etayotgan yoki oʻtmishda sodir boʻlgan; 

 • birlik yoki koʻplikda, uzoq yillar davom etuvchi;  

• sodir etilayotgan joy va muhitga koʻra zoʻravonlik: uyda qarindoshlar tarafidan, 

maktabda pedagog yoki bolalar tomonidan, koʻchada bolalar yoki notanish kattalar 

tarafidan boʻlishi mumkin. 

Asanova ishlarida taklif etilgan quyidagi zoʻrlik klassifikatsiyasi keng tarqalgan: 

Jismoniy zoʻravonlik 18 yoshgacha bshlgan bolalarga nisbatan koʻrsatilgan tasodifiy 

boʻlmagan jarohatning har qaysisi. Jismoniy zoʻravonlik yuzga urish, itarish, boʻgʻish, 

yumdalash, kamar yoki arqon bilan kaltaklash, ogʻir predmetlar va pichoqlar bilan 

jarohatlar yetkazish shaklida namoyon boʻladi. Jismoniy zoʻravonlik oʻz ichiga 

bolalarni narkotik, alkogol moddalariga jalb qilishni, zaharlovchi yoki 

hushsizlantiruvchi tibbiy preparatlar (masalan, vrach tomonidan yozib berilmagan 

uyqu chaqiruvchilarni, shuningdek choʻktirishga urinishlarni ham qamrab oladi. 

 Jinsiy zoʻravonlik bolalar (qiz yoki oʻgʻillarni) kattalar yoki boshqa bolalar 

tomonidan oʻzining jinsiy ehtiyojlarini qondirish, manfaat olish maqsadida ulardan 

foydalanishidir. Jinsiy zoʻravonlik oʻz ichiga har qanday jinsiy aloqani, jinsiy 

organlarning tana kontaktini, bolalarni fohishabozlikka, pornobiznesga jalb qilishni, 

bolaning oldida jinsiy organlarni yalangʻoch holda koʻrsatish va unga sezdirmasdan 

yechinayotganida kuzatish kabi hollarnmi qamrab oladi. Bolaning zarurat va 

qiziqishlariga eʼtiborsizlik ota onalar yoki ayrim sabablarga koʻra ularning oʻrnini 

bosuvchi shaxslar tomonidan bolaning ovqatga, qiyinishga, uy joyga, taʼlim olishga, 

tibbiy yordamga boʻlgan majburiy taʼminlanishi kerak boʻlgan zarurat va ehtiyojlarini 

taʼminlamaslik. Bolani baxtsiz hodisalarga olib keluvchi qarovsiz qoldirishlar 

yuqoridagilarga misol boʻla oladi. Psixologik zoʻravonlik doimiy yoki vaqti vaqti bilan 

bolani haqoratlash, oʻqituvchi, tarbiyachilar, ota-onalar tarafidan koʻrsatiladigan 

qoʻrqituvlar; uning insoniylik gʻururini kamsitish, ularni u qilmagan ishda ayblash, 

bolaga muhabbatning yoʻqligini, unga adovatni namoyish etish. Shuningdek, bu 

zoʻravonlik turiga doimiy yolgʻon va bolaga qoʻyilayotgan talablar uning yoshiga mos 

emasligi ham kiradi.  

Emotsional zoʻravonlik. Ayrim tadqiqotchilar har qanday zoʻravonlik asosida 

emotsional zoʻravonlik, xoʻrlanganlik yotadi degan fikrdalar. Odatda jabrlanuvchi bola 

bir vaqtning oʻzida zoʻravonlikning bir qancha turini boshdan oʻtkazadi. Masalan, 

zoʻravonlik qurboni boʻlgan kattalar va bolalar koʻpincha jismoniy (kaltaklash) va 

emotsional (oʻldirish yoki mayib qilish qoʻrqituvlari) zoʻrlashni boshdan kechiradilar. 

Bolalar ustidan zoʻravonlik va eʼtiborsizliklar boʻlishiga ijtimoiy, hamda madaniy 

sharoitlar ham olib keladi: jamiyat ongida aniq jismoniy jazo bahosini yoʻqligi,  

OAVda zoʻravonlikni namoyish etilishi. Tadqiqotlar ota onalarda norozilikni, 

asabiylashishni va bulardan keyin zoʻrlashni keltirib chiqaruvchi bolalarda mavjud bir 

qator xususiyatlarni aniqladilar. Zoʻrlik qurboni boʻlish ehtimoli yuqori boʻlgan bolalar 

quyidagi xususiyatlarga ega: 

 • istalmagan bolalar, shuningdek, ota onasi undan oldingi bolani yoʻqotgandan 

keyin tugʻilgan bolalar;  

• boshqalardan tashqi qiyofasi bilan ajralib turuvchi yoki ota-onalariga maʼqul 

boʻlmagan xususiyatli bolalar (masalan, bolaning boshqa jinsda ekanligi);  

• ona uchun homiladaorlik va tugʻish jarayoni ogʻir kechgan, shuningdek koʻp 

kasal boʻlgan bolalar va hayotning birinchi yili onasidan ajratilgan bolalar.  

 
Bolalarga koʻrsatilayotgan emotsional zoʻravonlik bu bolada emotsional hayotini 

normal rivojlanishini havfga qoʻyib, unda emotsional zoʻriqish holatini uygʻatuvchi 

har qanday harakatdir. Odatda bolaning yutuqlariga ota onalar maqtov, gʻurur va 

hursandchilik hislari bilan reaksiya qaytaradilar. Biroq baʼzida ota onalar teskari 

reaksiya ham bildiradilar: befarqlik va asabiylik. Boshida bu bolada aralash hislarni 

uygʻotadi. Keyinchalik ota onalarning bunday noadekvat reaksiyalariga bir necha bor 

duch kelgan bola ularga javob reaksiyasini qaytaradi, omadga gʻurur va yutuqqa 

erishish motivasiyasi tez yoʻqoladi. Masalan, psixologik zoʻravonlikka oilada tez-tez 

yuz beradigan nizolarni va ota-onalarning bolaga nisbatan oldindan aytib 

boʻlmaydigan munosabatlarini kiritish mumkin. Qalbdagi ogʻriqlar tufayli bolaning 

intellektual rivojlanishi tormozlanadi, bilish jarayonlarining rivojlanishi va 

adapatasion qobiliyatlar havf ostida qoladi. U tez hafa boʻluvchan boʻlib qoladi, oʻz 

oʻzini hurmat qilish qobiliyati pasayadi. Bola ijtimoiy himoyasiz rivojlanadi, nizoli 

vaziyatlarga oson tushib qoladi va tengdoshlaridan inkor qilinish ehtimoli yuqori 

boʻladi.  

